
SO‘Z BOSHI

“Giyohvand moddalar tahlili” fani farmatsevtika institutida
o‘qitiladigan fanlarning qatoriga kirib, farmatsevtlarni tayyor-
lashda katta ahamiyatga ega. Hozirgi kunda dunyo miqyosida
giyohvandlik muammosi global muammolardan hisoblanib, ushbu
moddalarning turi va soni shiddat bilan ko‘payib bormoqda. Ay-
nigsa, sintetik giyohvandlik vositalari keng targalgan bo‘lib, ular
insonlar hayotiga jiddiy zarar etkazmoqda. Ma’lumki, Farmatsiya
ta’lim yo‘nalishini bitirgan mutaxassislar Sud-tibbiy ekspertiza ti-
zimida sud-kimyogar ekspert sifatida faoliyat yuritishi mumkin.
Sud-kimyogar ekspertlar nafaqat odamlarni zaharlanishiga sabab
bo‘lgan moddalar, balki giyohvandlik vositalarni, psixotrop mod-
dalar va boshga moddalar tahlili bilan ham shug‘ullanadilar. Bu-
ning uchun farmatsevtlar giyohvand moddalarning fizik-kimyoviy
xossalari, o‘ziga xos xususiyatlari, ularni biologik suyuglik va ob-
yektlardan ajratib olish hamda zamonaviy usullarda tezkor tahlil
gilishni yetarli darajada o‘zlashtirgan bo‘lishlari zarur.

Farmatsevtlar nazariy bilim va amaliy ko‘nikmalarga “Giyoh-
vand moddalar tahlili” fanini o‘qish vaqtida ega bo‘ladilar. Shu-
ning uchun ham yuqori malakali mutaxassislarni (sud-kimyogar
ekspertlar) tayyorlashda boshqa asosiy fanlar gatorida “Giyoh-
vand moddalar tahlili” fanining ahamiyati katta. Ushbu fan bo‘-
yicha ba’zi nazariy ma’lumotlar “Toksikologik kimyo” fanidan yo-
zilgan darslikda ham keltiriladi. Biroq bu ma’lumotlar yetarlicha
bo‘lmay, bugungi kunda jahon miqyosida keng targalgan giyoh-
vandlik vositalari va psixotrop moddalar hagidagi ma’lumotlarni
gamrab olmagan. O‘zbekiston Respublikasida ro‘yxatga olingan
va keng tarqalgan giyohvandlik vositalari va psixotrop moddalar
to‘g‘risidagi ma’lumotlar turli manbalarda keltirilgan bo‘lib, ular
tarqoq va bir tizimga keltirilmagan. Shuningdek, ta’kidlash joizki,
bu sohada talabalarga laboratoriya mashg‘ulotlarini o‘tishda mu-
him ahamiyatga ega bo‘lgan o‘quv qo‘llanma mavjud emas.

Kafedra professor-o‘gituvchilarining ushbu fanni o‘qitish dav-
ridagi bir necha yillik tajribasi, ishlab chigilgan o‘quv-uslubiy

go‘llanmalari ushbu o‘quv qo‘llanmaga asos bo‘lib xizmat qiladi.
O‘quv qo‘llanma “Giyohvand moddalar tahlili” fani uchun tasdiq-
langan ishchi dastur asosida yozildi.

Ushbu o‘quv qo‘llanma bu sohadagi mutaxassislarning fikr-
mulohazalarini inobatga olgan holda ishlab chiqildi.

Mazkur o‘quv qo‘llanmani tayyorlashda kafedrada faoliyat olib
borgan professor o‘qituvchilarning bergan ma’lumotlaridan foy-
dalanildi. Jumladan, ushbu fandan ma’ruza o‘gigan va laboratori-
ya mashg‘ulotlarini olib borgan professorlar A.A. Tojiev, F.S, Ja-
lilov, dotsentlar T.Mirxaitov, M.I. Alixo‘jaecva va boshqalarning
fikr hamda mulohazalaridan foydalanildi. Mualliflar ushbu o‘quv
go‘llanmani tayyorlashda yagindan yordam bergan yuqorida ismi
sharifi keltirilgan professor-o‘qituvchilar va boshqalarga o‘z min-
natdorchiligini bildiradilar.

Ushbu o‘quv go‘llanma ilk marta tayyorlanib chop etilayotgan-
ligi uchun kamchiliklardan holi bo‘lmasligi mumkin. Shu munosa-
bat bilan mualliflar bildirilgan tavsiya va ko‘rsatmalarni mamnu-
niyat bilan gabul giladilar.

Mualliflar

